
REPUBLIKA E SHQIPERISE
INSTITUCIONI I PRESIDENTIT TE REPUBLIKES
SEKRETARI I PERGJITHSHEM

Tirané, méa%’ .25~ 2020

Lénda: Dérgohet dekret i Presidentit t& Republikés.

KUVENDIT Tk REPUBLIKES SE SHQIPERISE
Tirané

Bashkélidhur, ju dérgojmé Dekretin e Presidentit t€ Republikés nr. 11486, daté 22.05.2020 “Pér
kthimin e ligjit nr. 58/2020 “Pé&r miratimin e shtes€s s& kontratés sé koncesionit t€ formés “BOT”
(ndértim, shfrytézim dhe transferim) t€ njé porti t€ llojit MBM né Porto-Romano, Durrés,
miratuar me ligjin nr. 104/2015, ndérmjet Ministris€ s€ Infrastrukturés dhe Energjis€é dhe

shogérisé koncesionare “Porti MBM (Multy Buoy Mooring)”, t&€ ndryshuar”, sé bashku me arsyet
e kthimit t& ligjit.

SEKRETARI I PE SHEM
G

. Orngla Zonja

Institucioni i Presidentit t€ Republikés, 04 2389 810, Blv “Déshmorét e Kombit”, Tiran€, www.president.al



REPUBLIKA E SHQIPERISE
PRESIDENTI

DEKRET

PER KTHIMIN E LIGJIT NR. 58/2020

“PER MIRATIMIN E SHTESES SE KONTRATES SE KONCESIONIT
TE FORMES “BOT” (NDERTIM, SHFRYTEZIM DHE TRANSFERIM)

TE NJE PORTI TE LLOJIT MBM NE PORTO-ROMANO, DURRKS,
MIRATUAR ME LIGJIN NR. 104/2015, NDERMJET MINISTRISE SE

INFRASTRUKTURES DHE ENERGJISE DHE SHOQERISE
KONCESIONARE “PORTI MBM (MULTY BUOY MOORING)”,
TE NDRYSHUAR”.

Né& mbéshtetje t€ nenit 85, pika 1 dhe nenit 93 t& Kushtetutés,
Dekretoj

Kthimin né Kuvend t€ ligjit nr. 58/2020 “Pér miratimin e shtesés s€ kontratés s&
koncesionit t& formés “BOT” (ndértim, shfrytézim dhe transferim) t€ njé€ porti té
llojit MBM né Porto-Romano, Durrés, miratuar me ligjin nr. 104/2015,
ndérmjet Ministris€ s€ Infrastrukturés dhe Energjis€ dhe shoqérisé koncesionare
“Porti MBM (Multy Buoy Mooring)”, t€ ndryshuar”, pér rishqyrtim sipas
arsyetimit bashkélidhur kétij dekreti.

Nr. Dekretit 11486

Tirané, mé 22.05.2020 a
N

ARSYET E KTHIMIT TE LIGJIT NR. 58/2020
“PER MIRATIMIN E SHTESES SE KONTRATES SE KONCESIONIT TE FORMES
“BOT” (NDERTIM, SHFRYTEZIM DHE TRANSFERIM) TE NJE PORTI TK
LLOJIT MBM NE PORTO-ROMANO, DURRES, MIRATUAR ME LIGJIN NR.
104/2015, NDERMJET MINISTRISE SE INFRASTRUKTURES DHE ENERGIJISE
DHE SHOQERISE KONCESIONARE ‘PORTI MBM (MULTY BUOY MOORING)”,
TE NDRYSHUAR”

Té nderuar deputeté!

NEé seancén plenare té€ datés 30 prill 2020 Kuvendi i Shqipérisé ka miratuar ligjin nr. 58/2020 “Peér
miratimin e shtesés sé kontratés sé koncesionit té formés “BOT” (ndértim, shfrytézim dhe
transferim) té njé porti té llojit MBM né Porto-Romano, Durrés, miratuar me ligjin nr. 104/2015,
ndérmjet Ministrisé sé Infrastrukturés dhe Energjisé dhe shoqérisé koncesionare “Porti MBM
(Multy Buoy Mooring)”, té ndryshuar”. Ky ligj me shkresén nr. 1230 prot, daté¢ 07.05.2020 t&
Kuvendit, i €shté pércjell€ Presidentit t& Republikés pér dekretim dhe shpallje.

Sipas dokumentacionit t€ shqyrtimit parlamentar rezulton se ligji €shté propozim i Késhillit té
Ministrave dhe ka pér géllim dhénien e pélqimit t&€ Kuvendit pér t&€ mundésuar hyrjen né fugqi té:

o shtesés s€ kontratés s&¢ koncesionit t€ firmosur né& datén 31.03.2020 ndérmjet Ministrisé s&
Infrastrukturés dhe Energjis€ dhe Shogéris¢é Koncesionare “Porti MBM (Multy Buoy
Mooring)” sh.p.k., pér koncesionin e formés “BOT”, t€ nénshkruar n€ daté 21.7.2015, dhe t&
miratuar nga Kuvendi i Republikés s&¢ Shqipéris€é me ligjin nr.104/2015, “Pér miratimin e
kontratés s€ koncesionit t& formés “BOT” (ndértim, shfrytézim dhe transferim) t&€ nj€ porti t&
llojit MBM né Porto-Romano, Durrés, ndérmjet Ministrisé€ s€ Transportit dhe Infrastrukturés
dhe shoqérisé koncesionare “Porti MBM (Multy Buoy Mooring)”, i ndryshuar.

Shtesa e kontratés q& €shté miratuar pérmes ligjit nr. 58/2020, objekt vlerésimi, pérbéhet gjithsej
nga 3 nene si dhe ka pjesé pérbérése té saj edhe njé aneks 1.1.

e Neni 1 i kontratés shtes€, bén shtimin e objektit t& koncesionit, pérmes dhénies sé té
drejtés Koncesionarit pér té ngarkuar e shkarkuar dhe pér té pérpunuar né kété port,

anije g€ transportojné mallra té tjera.
e Neni 2 i kontratés, ka zévendésuar aneksin 1/1, té kontratés ekzistuese té koncesionit,
me aneksin 1.1 bashkangjitur késaj shtese t&€ marréveshjes. N& kété aneks sqarohet se béhen

disa qartésime né& pérmbajtje, si dhe jan& pasqyruar rregullime t€ situatés reale né€ terren.

e Neni 3 i kontratés trajton, dispozitat e fundit q€ lidhen me hyrjen né fuqi.




Sipas relacionit shogérues té& projektligjit rezulton se shoqgéria “Porti MBM (Multy Buoy Mooring)”
sh.p.k., ka paraqitur njé kérkes€ né Ministrin€ e Infrastrukturés dhe Energjisé pér ndryshime né
kontratén koncesionare: kérkesé me nr. 24/01, daté 24.02.2020.

Objekti 1 késaj kérkese, i pranuar nga Ministria e Infrastrukturés dhe Energjis€, Ké&shilli i
Ministrave dhe Kuvendi i Shqipérisé, edhe i arsyetuar né relacionin shoqérues té projektligjit,
&shté:

1. Pérmirésimi i ofrimit t€ shérbimeve nga koncesionari né€ zbatim t& kontratés koncesionare té
miratuar me ligjin nr.104/2015, i ndryshuar;

2. Marrja e masave pér parandalimin e ndotjeve detare gjaté operacioneve t€ ngarkim-shkarkimit
t€ mjeteve lundruese;

3. Marrja e masave pér operimin e sigurt t€ mjeteve lundruese brenda territorit t€ portit;

4. Rritjen e t& ardhurave g€ do t€ depozitohen né& buxhetin e shtetit népérmjet mbledhjes sé tarifés
sé “Fee”-sé koncesionare né zbatim té nenit 13, té kontratés koncesionare;

5. Plotésimi i ofrimit t€ shérbimeve prej koncesionarit né “Portin MBM - Porto Romano”, duke
pérfshiré né kété shérbim dhe trajtimin e anijeve qé transportojné& mallra t€ tjera ndaj klientéve, si
dhe pérmirésimin e situatés reale né terren.

Presidenti i Republikés shqyrtoi ligjin nr. 58/2020, duke iu referuar pérmbajtjes sé akuit t& dérguar
pér dekretim dhe shpallje, praktikés parlamentare t& ndjekur pér kété qéllim, duke béré njé€ vlerésim
dhe analizé€ t€ kujdesshme té procedurave t&€ ndjekura nga autoritet kontraktor dhe geveria
shqiptare pér nénshlarimin e miratimin e ké&saj kontrate shtes€ koncesionare t€ dakortésuar midis
paléve, si dhe pérputhshmérisé sé€ kétij ligji e bashké me t&, edhe t€ kontratés q& merr fuqiné e ligjit
né raport me respektimin e parimeve kushtetuese dhe interesin publik.

Nga shqyrtimi i praktikés parlamentare, ku relatohen argumentet justifikuese mbi nevojén e
ndryshimit t€ marréveshjes bazé dhe pérmbajtjes s€ veté marréveshjes shtesé t&€ miratuar me ligjin
nr. 58/2020 rezulton se procedura e ndjekur nga autoriteti kontraktor (MTI), Ké&shilli i Ministrave
dhe Kuvendi i Shqipérisé, deri né¢ miratimin e ligjit nr. 58/2020, paraget kéto problematika
thelbésore:

- Procedurat e ndjekura nga autoriteti kontraktor Ministria e Infrastrukturés dhe
Energjisé kané anashkaluar procedurat e konkurrimit té parashikuara né ligjin nr.
125/2013 “Pér koncesionet dhe partneritetin publik privar’, t¢ ndryshuar, ku pérmes
negocimit té drejtpérdre;jté jané cenuar njékohésisht dhe parimet kushtetuese té barazisé
pérpara ligjit dhe liris€ s€ veprimtarisé ekonomike;



- Marréveshja shtesé Koncesionare ka krijuar njé marrédhénie té re kontraktuale té
negociuar dhe nénshkruar, né shkelje edhe té parimeve dhe parashikimeve té
parashikuara né Kodin Detar té Republikés sé Shqipérisé dhe ligjin nr. 125/2013 “’Pér
koncesionet dhe partneritetin publik privat™, té¢ ndryshuar”;

- Pérmes shkeljeve té mésipérme &shté cenuar hierarkia e akteve normative né Republikén
e Shqipérisé, sanksionuar né nenin 116 té Kushtetutés;

- Praktikisht nén procedurén e njé marréveshje shtesé, éhté dhéné njé e drejté
koncesionare e re, jashté objektit kryesor té koncesionit qé gézon sot kompania
koncesionare, e cila kérkonte detyrimisht qé Autoriteti Kontraktor té ndiqte té gjitha
procedurat e ligjit nr. 125/2013, pér konkurrim té hapur dhe transparent.

Pér kéto dhe té tjera arsye té parashtruara né vijim, né€ bindje té Kushtetutés sé Shqipérisé
dhe né ushtrim t€ s€é drejtés té€ parashikuar né€ pikén 1 té€ nenit 85 té saj, Presidenti i
Republikés ka vendosur gé ky ligj dhe njékohésisht, edhe marréveshja qé ky akt synon té
miratojé i duhet kthyer pér rishqyrtim Kuvendit, mbéshtetur né argumentet e renditura si
mé poshté:

Konkretisht:

1. Ligji nr. 58/2020, miraton njé kontraté t&€ nénshkruar né kundérshtim me pércaktimet e
nenit 31, t€ ligjit nr. 125/2013, duke shkelur njékohé&sisht parimet e “barazis€ pérpara ligjit”
dhe “lirisé s€ veprimtarisé ekonomike té shtetasve”, parime kéto té cilat gézojné njé mbrojtje
té vecanté nga nenet 11/1 dhe 18/1 t&€ Kushtetutés.

1.1. Procedurat qé€ duhet t€ ndigen nga autoritetet kontraktore pér t’u finalizuar mé& pas me njé
marrédhénie koncesionare apo pér té€ ndryshuar njé marréveshje ekzistuese jané t&€ pércaktuara né
ligjin nr. 125/2013 “Pér Kongesionet dhe Partneritetin Publik Privaf’, té ndryshuar.

Né nenin 31, i ligjit nr. 125/2013, parashikohet se:

“l1. Kontratat e parashikuara me kété ligi mund té ndryshohen duke i shtuar kontratés njé
aneks, me kusht qé kjo mundési té parashikohet né dokumentacionin e tenderit dhe né
kontrateé.

2. Ndryshimet né kontraté béhen nga autoriteti kontraktues dhe koncesionari/partneri privat.
3. Ndryshimet né kontraté mund té béhen me nismén e té dyja paléve kontraktuese, veganérisht
né rastet e méposhtme:

a) Kur rrezikohet siguria kombétare dhe mbrojtja e vendit, rrezikohet mjedisi, natyra dhe
shéndeti i njerézve,



b) Kur humbet objekti i kontratés, ose kur ekziston njé pamundési objektive pér pérdorimin e
tij, né rastin e forcés madhore;

¢) Gjaté ndryshimit té kuadrit ligjor,

¢) Né raste té tjera qé ¢ojné né ndryshimin e situatés reale, ose ligjore pér pérdorimin e objektit
apo ofrimin e shérbimeve, ose né realizimin e kontratés.

4. Ndryshimet e kushteve thelbésore té kontratés, qé nuk parashikohen né dokumentacionin

e tenderit dhe/ose né veté kontratén, kérkojné zbatimin e njé procedure té re té dhénies sé
kontratés sé koncesionit/partneritetit publik privat.

5. Pa shkelur dispozitat e neneve 32 dhe 33 té kétij ligji, emértimi_“kushtet thelbésore” u
referohet né vecanti kushteve, té cilat nése do té kishin gené té pérfshira né njoftimin fillestar
té kontratés ose né dokumentacionin e tenderit, do té kishin béré té mundur gé ofertuesit té
j shme, si dhe nése ndryshimet do té kishin tejkaluar
objektin e kontratés né até masé, qé kéto ndryshime do té pérfshinin shérbimet qé nuk mbulohen
Sfillimisht.

6. Pér té gjitha ndryshimet e planifikuara té kontratés, autoriteti kontraktues kérkon njé
miratim paraprak nga ministria pérgjegjése pér financat, e cila i vleréson né pérputhje me
kriteret e pércaktuara né pikén 2, té nenit 10, té ligjit.

7. Cdo ndryshim i kontratés sé koncesionit/PPP me mbéshtetje financiare dhe qé merr
pérsipér rrezige fiskale, vetém pas marrjes sé miratimit paraprak nga ministria pérgjegjése
pér financat, né pérputhje me pikén 6, té kétij neni, dérgohet pér miratim né Késhillin e
Ministrave nga autoritetet kontraktuese.

Kjo dispozité ligjore ka pércaktuar qarté se cilat jané kushtet dhe kriteret qé duhet té
pérmbushen pér ndryshimin e kontratés sé koncesionit. Né kété proceduré té ndjekur,
rezulton se jané anshkaluar detyrimet e mésipérme ligjore.

Pé&rmes nenit 1 t€ kontratés shtesé t& koncesionit t& nénshkruar n€ daté 31.03.2020 dhe t& miratuar
nga Kuvendi pérmes ligjit nr. 58/2020, shtohet objekti i koncesionit fillestar i parashikuar né€ nenin
3 t& Kontratés bazg¢ koncesionare, ¢ka pérbén ndryshim té njé kushti thelbésor té kontratés
bazé, gjé€ e cila sipas dispozitave t& mésipérme t€ ligjit nr. 125/2013 &shté e ndaluar né ményré
kategorike dhe kérkon domosdoshmérisht fillimin e procedurave té reja té konkurrimit.

Pér mé tepér, dhénia e késaj t&€ drejté t& re koncesionare nuk &shté njé propozim i kérkuar nga
shteti, dhe ky i fundit, pérmes Ministris€ s& Infrastrukturés dhe Energjis€, nuk ka shfaqur nevojén
pér pérmbushjen e kétij shérbimi pérmes nj& marrédhénie koncesionare.

Nése kjo do té ishte e nevojshme pér shtetin dhe pérmbushjen e funksioneve laryesore té tij, atéheré
ishte e nevojshme g€ pér gjithé kété proces, duhet t€ ndigeshin t€ nj&jtat procedura si pér ¢do
subjekt tjetér, duke filluar nga hartimi i studimit t& fizibilitetit, pércaktimi i réndésis€ s€ ndértimit
dhe ofrimit t& kétij shérbimi shtes€ portual, et;.



1.2 Me ndryshimet né€ Kontratén Koncesionare t& miratuara me ligjin nr. 58/2020 shkelen né
ményré flagrante pércaktimet e parashikuara né nenin 31, t& ligjit nr. 125/2013, duke tejkaluar dhe
ndryshuar objektin e kontratés bazé t& Koncesionit t&€ miratuar me ligjin nr. 104/2015, e cila né
nenin 3 t& saj “Objekti i Kontratés”, ndér t€ tjera pércakton se:

“Koncesionarit i jepet né formén ‘BOT’ qé do té thoté ndértim, operim, dhe transferim i té drejtés
sé pronésisé dhe operimit né pérfundim té marréveshjes sé Koncesionit té njé porti té llojit MBM,
né Porto Romano Durrés, qé té pranojé ngarkim-shkarkimin e mjeteve lundruese qé
transportojné hidrokarbure té madhésive mbi 20.000 ton brenda njé kuadri bashképunimi
reciprok dhe té ngushté ndérmjet paléve dhe pércakton térésiné e té drejtave dhe detyrimeve té
Autoritetit Kontraktues dhe Koncesionarit.”

1.3 Me ndryshimet mé& t& fundit t& Kontratés Koncesionare t& miratuara me ligjin nr. 58/2020,
objekti i kontratés koncesionare ndryshon duke i dhéné koncesionarit mundésiné qé& né kété port
té ngarkojé, té shkarkojé dhe té€ pérpunojé anije qé transportojné mallra té tjera. Nése kéto
ndryshime do té kishin gené té pérfshira né€ njoftimin fillestar té kontratés ose né
dokumentacionin e tenderit, do té kishin béré té mundur qé ofertuesit té dorézonin njé oferté
né thelb té ndryshme. ‘

1.4 Ndryshimi i objektit t&¢ kontratés s€ koncesionit si njé ndryshim thelb&sor, bén qé
praktikisht té jemi para njé koncesioni té ri, t&¢ dhéné€ pa ndjekur asnjé proceduré ligjore dhe pa
asnjé studim té& fizibilitetit, q¢ nis me pé&rcaktimin e llojit dhe objektit t& koncesionit; vlerésimin e

rrezigeve té drejtpérdrejta financiare dhe ndikimin né buxhetin € geveris€ gendrore dhe
vendore; dhe q€ merr parasysh né veganti interesin publik, ndikimin né€ mjedis dhe mbrojtjen
e mjedisit, g¢ndrueshméring, pérshtatshmériné financiare t&€ projektit, treguesit e vlerés s€ parasg,
harmonizimin e projektit me objektivat kombétare dhe sektoriale strategjike, rreziget e
drejtprédrejta dhe jo té drejtpérdejta apo edhe realizueshmériné teknike dhe tregtare.

1.5 Miratimi i ndryshimit t&€ objektit t&€ kontratés, pa nj€ analizé té till€, bart rrezikun e dukshém
té€ pasojave t& drejtpérdrejta financiare né€ buxhetin e shtetit, pér shkak té€ njé& vlerésimi jo objektiv
dhe procedurialisht t& rregullt t& efekteve financiare.

Pér mé& tepér, nuk jepet asnjé e dhéné mbi rritjen e té ardhurave qé do té depozitohen né
buxhetin e shtetit népérmjet mbledhjes sé tarifés sé “Fee”-sé koncesionare né zbatim té nenit
13, té kontratés sé koncesionit, ndérkohé qé kjo tarifé nuk duket qé &éshté
negociuar/ndryshuar/shtuar, si pasojé e shtimit té objektit t€ koncesionit. Né kéto kushte,
pérfitimi financiar né buxhetin e shteti mbetet i paqarté dhe jo plotésisht i argumentuar.

Hyrja né nj& marrédhénie té drejtpérdrejté, pa garé, duke shkelur kérkesat e ligjit nr. 125/2013, qé
rregullon kété veprimtari, duke pranuar a priori njé kérkesé€ t€ koncesionarit, shkel parimet




kushtetuese té “barazisé pérpara ligjit” dhe “lirisé sé veprimtarisé ekonomike té shtetasve”,
parime kéto té cilat gézojné njé mbrojtje té vecanté nga nenet 11/1 dhe 18/1 té Kushtetutés.

Nése shteti pérmes institucioneve té tij ka nevojé pér njé shérbim té caktuar, pérmbushjen
apo pérmirésimin e njé qéllimi té ligjshém, kjo do té duhet té analizohej dhe té vlerésohej me
shumé kujdes, né¢ ményré qé dhénia e késaj té drejté koncesionare t’u nénshtrohej kushteve
transparente té konkurrimit, né ményré qé ¢do subjekt privat qé plotéson kushtet pér ta
realizuar kété kérkesé té shtetit, té keté mundésiné té konkurrojé pér té dhéné ideté dhe
propozimet e tij.

Moszhvillimi i njé procesi transparent si dhe vendosja e gjithé procesit nén ombrellén
proceduriale té shtesés sé njé kontrate koncesionare, shmang konkurrencén e liré, rrit
rrezikun e trajtimit preferencial dhe nuk garanton pérfitime maksimale pér financat e shtetit
dhe interesin publik. Pérpos késaj, e drejta koncesionare pér shérbime portuale pértej
kontratés bazé, pér té trajtuar me ngarkim-shkarkim té mallrave shtesé pértej
hidrokarbureve, ndérhyn edhe tek e drejta e operimit pér shérbime qé sot ofrohen nga
“Autoriteti Portual Durrés”, njé ent qé aktualisht €shté térésisht me kapital shtetéror dhe
interes té larté publik.

KE&to kané gené shqetésime edhe té disa deputetéve té€ Kuvendit t€ Shqipérisé qé€ né seancén plenare
t& datés 30 prill 2020 !, dité kjo kur &shté miratuar ligji nr. 58/2020, t& cilét jan& shprehur kundér
miratimit t& kétij ligji. Ndér kéto qéndrime do t& veconim gqéndrimin objektiv dhe transparent né
lidhje me praktikén legjislative t& miratimit t& kétij ligjit, pérkundrejt forcés politike né t&€ cilén ai
bén pjesé, t€ deputetit Ditmir Bushati, i cili né seancé plenare ka deklaruar ndér té tjera, se:

“Sot po kérkohet té miratohet njé kontraté pér njé koncesionar té ri pa garé, pa proceduré dhe
pa ligj, né njé situaté jashtézakonisht té véshtiré qé po kalon vendi dhe uné dua ta filloj me njé
lutje, né radhé té paré pér ju, zoti Kryetar, meqé jeni njé deputet me shumé pérvojé dhe shumé i
matur né drejtimin e politikés shqiptare dhe té Kuvendit. Jam 100% dakord me fjalét gé ju mbajtét
né fillim té késaj seancé, kur thaté se ne nuk jemi zotér té kétij vendi dhe duhet té jemi té
kujdesshém me lirité politike dhe ekonomike té qytetaréve qé pérfaqésojmé. Né rast se do t'u
géndrojmé kétyre fialéve, do t’ju lutesha sot qé té mos e votojmé kété kontraté, t’i japim kohé
vetes dhe té gjithé aktoréve shtetéroré pér té béré analizén mé té miré té mundshme, sepse ne
Jjemi Partia Socialiste e Shqipérisé, jemi njé forcé e qendrés sé majté dhe nuk kemi asnjé tagér as
si maxhorancé dhe as si Kuvend i Shqipérisé té burgosim té ardhmen e brezit té ri. Ne nuk kemi
asnjé tagér, Zoti Kryetar dhe zonja e zotérinj deputeté, pér té marré vendime pér 30 vjetét e
ardhshém. Neve na duhet njé strategji zhvillimi pér detin/... ] .Cfaré po synohet me kété kontrate?

. Konsultohu  me  procesverbalin e  seancés  plenare t&¢  publikuar né€ k&t  link:

https://www.parlament.al/Procesverbale/Details/7913




Me kété kontraté po synohet qé portit té hidrokarbureve t’i ndryshohet né thelb objekti. Nuk ka
nevojé té jesh prokuror, gjyqtar, avokat, apo jurist, mjafton té kesh béré leksionin numér njé né
té drejtén civile pér té kuptuar qé thelbi i kontratés éshté objekti dhe sot ne duhet té kishim
minimalisht njé projekt fizibiliteti, aq mé tepér kur kéto shérbime i ofron porti i Durrésit |[...].
Uné kam respekt pér kapitalin, i heq kapelén ¢do biznesmeni té ndershém shqiptar, por ne duhet
té ndahemi nga oligarkia. Oligarkia éshté njé problem shqetésues né té gjitha vendet e botés dhe
niveli i penetrimit né politiké dallon nga fugia dhe nga fortésia e institucioneve [...]. Ilir Beqaj
shkruan dhe thoté se kush jemi ne, qé po mbajmé peng té ardhmen e té rinjve. Kétu éshté momenti
Dpér ta vértetuar, zoti Kryetar, kétu éshté momenti pér té mos shkuar né njé kapitalizém grabitqar,
ku njerézit géndrojné né politiké vetém pér favore dhe ku oligarkét e shpérthejné politikén. Pse e
kemi futur kété me proceduré té pérshpejtuar? Pér 30 dité nuk béhet njé studim shkencor, pér 30
dité nuk kemi mundési t 'u shérbejmé njerézve, gytetaréve, atyre qé u kemi kthyer shpinén dhe pér
30 dité ne vihemi né dispozicion té njé praktike [...]".

Presidenti i Republikés vleréson se kéto dhe t& tjera shqetésime té€ kétij deputeti, duhet ta béjné
Kuvendin e Shqipérisé¢ dhe mazhorancén geverisése té reflektojé.

2. Ligji nr. 58/2020, miraton njé kontraté t€¢ nénshkruar né€ kundérshtim me pércaktimet e
nenit 33, té ligjit nr. 125/2013.

2.1 Neni 33 “Rregullat pér dhénien e punéve dhe shérbimeve shtesé pér koncesionarét/partnerét
private™ i ligjit nr. 125/2013 parashikon se:

“1. Autoriteti kontraktues mund t’i japé koncesionarit, pa kryer njé proceduré té re pér
dhénien e koncesionit, puné dhe/ose shérbime shtesé, té cilat nuk jané té pérfshira né
kontratén bazé, por qé, pér shkak té rrethanave té paparashikuara, béhen té nevojshme
pér kryerjen e punés apo shérbimit té pérshkruar né até kontraté’, té cilat autoriteti
kontraktues ia ka dhéné koncesionarit, me kusht qé kontrata t’i jepet koncesionarit qé kryen
puné ose shérbim, qé éshté objekt i kontratés kur:

a) vepra té tilla ose shérbimet shtesé nuk mund té ndahen teknikisht ose ekonomikisht
nga kontrata bazé, pa i shkaktuar véshtirési t¢ médha koncesionarit; ose

b) kéto punime ose shérbime, edhe pse té ndashme nga realizimi i kontratés bazé, jané té
domosdoshme pér pérfundimin e saj.

2. Vlera e kontratave té dhéna pér punét ose shérbimet shtesé nuk mund té tejkalojé 30
pér qind té vierés sé kontratés bazé té koncesionit.

3. Pér dhénien e punéve ose té shérbimeve shtesé operatoréve ekonomiké, qé veprojné si
partneré privaté, né rastin e partneriteteve publike private té realizuara si kontrata té
punéve apo té shérbimeve publike, dispozitat pérkatése té ligjit té prokurimit publik
zbatohen né pérputhje me rrethanat.




4. Autoriteti kontraktues njofton Ministriné e Financave pér ¢do dhénie té punéve ose
shérbimeve shtesé, té béra né pérputhje me kété nen.”

Si¢ parashikohet né kété dispozité, kufizimet ligjore pér dhénien e njé pune dhe/ose shérbimi shtesé
(si¢ konsiston né€ két€ rast shtesa né objekdin e kontratés s€¢ koncesionit), kérkojné
domosdoshmérisht g€ t& pérmbushen disa kritere kumulative:
- rrethanat ta bé&jné t€ nevojshme kryerjen e punés/shérbimit shtesg;
- kéto puné apo shérbime shtesé t€ jené té pamundura pér t’u ndaré teknikisht apo
ekonomikisht nga kontrata bazg;
- kéto puné apo shérbime shtesé t& jené t& domosdoshme pér realizimin e kontratés bazé;
dhe:
- vlera pér punén apo shérbimin shtesg, t&€ mos tejkalojé 30 pér qind té& vlerés sé€ kontratés
bazg t& koncesionit.

Né¢ kontratén e miratuar me ligjin nr. 58/2020, relacionin shoqérues dhe praktikén e ploté té
miratimit t& kétij ligji, nuk jepet asnjé sqarim pér pérmbushjen e kétyre Kritereve qé té
justifikojné shtesén e objektit té kontratés sé koncesionit. Kjo éhté e pamundur té
justifikohet pasi né veté shtesén e kontratés saktésohet se objekti i saj shkon pértej objektit
fillestar. Tashmé koncesionari, po merr njé té drejté pérmes koncesionit t&€ ofrimit t&
shérbimeve duke pérfshiré dhe trajtimin e anijeve q€ transportojné mallra t& tjera ndaj klientéve.

3. Ligji nr. 58/2020, pér shkak té objektit shtes¢ né kontratén e koncesionit, bie né
kundérshtim me pércaktimet e Kodit Detar té Republikés sé Shqipérisé dhe rregullat pér
ofrimin e shérbimeve portuale, duke shkelur nenin 116 té Kushtetutés qé pércakton
hierarkiné e akteve ligjore né Republikén e Shqipérisé.

3.1 Neni 18 i Kodit Detar pércakton se:

“1. Porte detare jané territore té vijés bregdetare, té pérgatitura posacérisht pér akostimin
e anijeve e té pajisura me mjetet pér shérbimet e ngarkim-shkarkimit, mjetet e sigurisé
detare, akuatoriumin, kanalin hyrés dhe radat, si dhe instalimet pérkatése té sinjalizimit
dhe té komunikimit detar. [...] 7. Shpallja, kategorizimi dhe emértimi i porteve pércaktohen
me vendim té Késhillit té Ministrave.”

3.2 Ndérsa neni 82 “Shérbimet portuale” i Kodit Detar pércakton se:

“1. Shérbimet portuale pérfshijné rimorkimin, ngarkim-shkarkimin, transbordimin,
magazinimin, transportin, mbrojtjen nga zjarri, shérbimin e shpétimit dhe ¢do lloj




veprimtarie tjetér qé lidhet me mbérritjen dhe nisjen e mjeteve lundruese, si dhe me lévizjen
e pasagjeréve e té¢ mallrave brenda dhe jashté porteve.

2. Shérbimet portuale kryhen nga subjekte publike ose private té licencuara. Pérzgjedhja
béhet mbi baza konkurrimi.

3. Konkurrimi dhe lidhja e kontratés pér shérbimet qé pérmenden shprehimisht né pikén

1 té kétij neni, béhen nga Administrata Detare.
4. Kontratat pér veprimtari jokryesore lidhen nga Autoriteti Portual.

5. Kur subjekte té veganta veprojné mé vete, Administrata Detare, mbi baza konkurrimi,
kontrakton me njérin prej tyre pér shérbimet ndihmése, duke i dhéné té drejtén e
nénkontraktimit.”

3.3 Né rastin konkret, ndryshimi i objektit t& kontratés s¢ koncesionit, t& miratuar me ligjin nr.
58/2020, duke lejuar q&¢ né két€ port t& ngarkohen-shkarkohen dhe pérpunohen anije q&
transportojné mallra t& tjera, praktikisht krijon njé port té ri, pa ndjekur procedurén qé
pércakton pér krijimin e porteve dhe ofrimin e shérbimeve portuale né to, Kodi Detar. Kjo
shkelje q& bén ligji nr. 58/2020, ndaj dispozitave t€ miratuara me shumicé té cilésuar, si Kodi
Detar, cenon direkt edhe hierarkiné e akteve té sanksionuar né nenin 116, té Kushtetutés.

3.4 Pér mé tepér, ky ligj miratues i njé kontrate koncesioni, shmang té gjitha rregullat pér
ofrimin e shérbimeve portuale, kontrollin e Autoritetit Portual dhe krijon paqartési mbi
regjimin e tarifave portuale. K&to paqartési, jo vetém g€ bartin rrezikun e cenimit té parimit té
sigurisé juridike, sigurisé qé lidhet me administrimin e transportit detar dhe mallrave qé
ngarkohen dhe shkarkohen pérmes kétij porti, por edhe té interesave financiare té shtetit.

3.5 Nga ana tjetér, ky ligj nuk &shté shoqéruar me asnjé té€ dhéné teknike nése infrastruktura e
ngritur €shté e pérshtatshme pér két€ shtim objekti, kur ai port €shté¢ ndértuar pér ngarkim-
shkarkimin e mjeteve lundruese g€ transportojné vetém hidrokarbure. Mungesa e té dhénave né
praktikén parlamentare mbi infrastrukturén e nevojshme qé lidhet drejtpérdrejté me
mbrojtjen e mjedisit dhe siguriné né até zoné, bén té detyrueshme qé Kuvendi ta rishqyrtojé
kété ligj edhe né kété drejtim.

T& nderuar deputeté té Kuvendit t&¢ Shqipérisé,

Pér ndryshimet e kontratés koncesionre q& miraton ky ligj, jo vetém q& nuk jepen argumente pér
sa u pérket pérfitimeve dhe interesave qé€ ka shteti pér zgjerimin e objektit t&€ koncesionit, né€ mes
t€ vazhdimé&sisé s€ kontratés, por eshté cenuar gara e liré dhe e ndershme, si dhe parimet bazé qé
duhet t&€ udhéheqin njé proceduré koncesioni, né€ kushtet kur ndryshimi i objektit t& kontratés
ekzistuese pérbén njé koncesion té& ri.




Pér gjithé sa u parashtrua mé sipér, né bindje t& Kushtetutés dhe né zbatim té nenit 85, pika 1, té
saj, kam vendosur kthimin pér rishqyrtim té ligjit nr. 58/2020 *“’Pér miratimin e shtesés sé
kontratés sé koncesionit té formés “BOT” (ndértim, shfrytézim dhe transferim) té njé porti té llojit
MBM né Porto-Romano, Durrés, miratuar me ligjin nr. 104/2015, ndérmjet Ministrisé sé
Infrastrukturés dhe Energjisé dhe shogérisé koncesionare ‘Porti MBM (Multy Buoy Mooring)’, té
ndryshuar”, pasi ky ligj bie ndesh me parimet e mbrojtura nga Kushtetuta e Republikés s&
Shqipérisg.

Gjithashtu, né adresé té Presidentit t& Republikés, né€ datén 7 maj 2020, me shkresén me nr. 107
prot., &shté administruar edhe shqetésimi i ngritur nga shoqgéria “EMS Albanian Port Operator”
sh.p.k. n€ lidhje me ndryshimin e kontratés s€ miratuar me ligjin nr. 104/2015. Kéto shqetésime
ngrené pretendime mbi shkelje t&€ mundshme t& Marréveshjes s€ Stabilizim-Asociimit nga ana e
Republikés s€ Shqipéris€, t€ ligjit nr. 9121, daté 28.7.2003 “‘Pér mbrojtjen e konkurrencés’, i
ndryshuar”, si dhe t€ veté kontratés s€ koncesionit t¢ Terminalit Lindor t&€ Portit t& Durrésit, q&
ministria pérgjegjése ka lidhur me shoqériné ankuese. Kjo shoqéri, ngre edhe shqetésimin se,
miratimi i shtesé€s s¢ objektit pérmes ligjit nr. 58/2020, i cenon t€ drejtat q& i jan€ njohur nga
autoriteti kontraktor, si e drejta e pérparésisé n€ zhvillimin e njé& terminali mallrash rifuxhio né rast
té zhvendosjes né nj€ zoné tjetér.

Kur pér té dyja kéto marrédhénieve kontraktore me té€ drejta dhe detyrime pér shtetin shqiptar,
parashikohen aplikime tarifash, ekziston rreziku qé kéto tarifa té jené t€ diferencuara pér té njéjtin
aktivitet, duke krijuar pozit¢ dominuese né treg. Kjo bén t&€ detyrueshme qé pérpos sa mé sipér,
marréveshja ndryshuese koncesionare duhej t'i ishte nénshtruar edhe vlerésimit t€ Autoriteti t&
Konkurrencés, nése rrezikohen t€ krijohen kushte t€ pabarabarta t& ushtrimit t€ aktiviteteve.
Meqénése ky konsultim nuk &shté realizuar, i mbetet Kuvendit t&€ Shqipéris€ detyrimi q€ pérmes
autoritetit kontraktor, t€ realizoj& két€ vlerésim té thelluar pér t€ gjitha kontratat koncesionare té
lidhura me kété objekt, sipas ligjit nr. 9121/2003 dhe legjislacionit né fuqi.

Ké&to shqgetésime, duhet t&€ merren né shqyrtim nga Kuvendi, pér t€ vlerésuar dhe shmangur ¢do
konflikt t¢ mundshém para gjykatave vendase apo atyre té arbitrazhit, q¢ mund té pérkthehen né
kosto shtesg t€ buxhetit t€ shtetit, né formén e démshpérblimit financiar.

